
Өтүнмө берүүчүлөр үчүн нускама
A. [bookmark: _Toc47000403]Киришүү 

1. Жалпы жоболор
БУУӨП “Борбордук Азиядагы уран мурастарын калыбына келтирүүгө кызыкдар тараптарды тартуу. III фаза” долбоору (мындан ары - долбоор) коомдоштуктардын социалдык-экономикалык жана экологиялык аспектилерине уран калдыктарын сактоочу жайлардын терс таасирин азайтуу жана максаттуу коомдоштуктардын деңгээлинде социалдык-экономикалык интервенцияларды өткөрүү аркылуу өзгөчө кырдаалдарда коомдоштуктардын коопсуздугун камсыз кылуу максатында аймактык долбоорун ишке ашырып жатат.  
Чакан гранттык долбоорду ишке ашырууга өтүнмөнү даярдоо менен байланышкан чыгымдар Өтүнмө берүүчү чакан гранттык долбоорду ишке ашырууга өтүнмөнү даярдоо жана берүү менен байланышкан бардык чыгымдарды өзүнө алат, БУУӨП өтүнмөлөрдү кабыл алуунун жыйынтыгына карабастан, бул чыгымдарды жабуу үчүн эч кандай жоопкерчилик же милдеттенме албайт.
2. Өтүнмөлөрдү кабыл алуу үчүн документтердин мазмуну  
Чакан гранттык долбоорду ишке ашырууга өтүнмөлөр ушул Нускаманын жалпы талаптарына толук ылайык келүүгө тийиш. Талаптарга жарым-жартылай жооп берген өтүнмөлөр четке кагылат. Өтүнмө берүүчү чакан гранттык долбоорлорду ишке ашырууга өтүнмөлөрдү кабыл алуу боюнча документтерде камтылган нускамаларды, формаларды жана шарттарды изилдеп чыгууга тийиш. Документтердин белгиленген талаптарга ылайык келбөө тобокелдиги өтүнмө берүүчүнүн өзүнө жүктөлөт жана өтүнмөнү баалоого терс таасирин тийгизиши мүмкүн.
3. Чакан гранттык долбоорду ишке ашырууга өтүнмөнү кабыл алуу боюнча документти түшүндүрүү    
Эгерде өтүнмө берүүчү өтүнмөлөрдү кабыл алуу боюнча документтерге түшүндүрмө берүүнү талап кылса, ал бул тууралуу Өтүнмөлөрдү Берүүгө Суроо-талапта көрсөтүлгөн уюмдун электрондук дареги боюнча жазуу менен БУУӨПтү кабарлоого тийиш. БУУӨП өтүнмөлөрдү берүү боюнча каалаган талап кылынган түшүндүрмөлөргө жазуу жүзүндө жооп берет, бирок бул талап өтүнмө берүүнүн акыркы мөөнөтүнө чейин бир жумадан кечиктирилбестен алынууга тийиш.
4. Чакан гранттык долбоорду ишке ашырууга өтүнмөлөрдү кабыл алуу боюнча документтерге оңдоолорду киргизүү     
Чакан гранттык долбоорду ишке ашырууга өтүнмөлөрдү берүүнүн акыркы мөөнөтүнө чейин каалаган убакта БУУӨП кандай гана себеп болбосун, же өзүнүн демилгеси боюнча, же болбосо өтүнмө берүүчү тарабынан берилген оңдоолорду киргизүү жөнүндө суроо-талапка жооп иретинде өтүнмөлөрдү кабыл алуу боюнча документтерди модификациялоону жүргүзө алат. Өтүнмөлөрдү кабыл алуу боюнча документтерди алган бардык өтүнмө берүүчүлөр электрондук билдирүү жана/же телефон аркылуу тийиштүү документтерде болгон бардык модификациялар жөнүндө жазуу жүзүндө кабарлама алышат. 
Өтүнмө берүүчүлөргө өтүнмөнү даярдоодо түзөтүүлөрдү киргизүү үчүн алгылыктуу мөөнөттү берүү үчүн, кабарлоочу уюм чакан гранттык долбоорду ишке ашыруу үчүн өтүнмө берүү мөөнөтүн өз каалоосу боюнча узарта алат. 
5. Өтүнмө түзүүнүн тили    
Өтүнмө берүүчү тарабынан түзүлгөн өтүнмө, ошондой эле буга байланыштуу Өтүнмө берүүчү менен БУУӨПтүн ортосундагы кат-кабарлар орус же кыргыз тилдеринде баяндалышы мүмкүн. 
6. Өтүнмөнү түзгөн документтер 
Өтүнмө төмөнкү компоненттерден түзүлүшү мүмкүн:
1. Чакан гранттык долбоорду ишке ашырууга өтүнмөнүн формасы 1-тиркемеде берилген https://www.undp.org/ru/kyrgyzstan/news/zapros-na-podachu-grantovykh-predlozheniy-na-realizaciyu-malykh-grantovykh-proektov );
2. Календардык иш планы 2-тиркемеде;
3. Деталдуу бюджет 3-тиркемеде;
4. Уюмдаштыруучу документтердин топтомунун көчүрмөсү, каттоо жөнүндө кубөлүктү кошуп;
5. Салыктар жана жыйымдар боюнча карыздын жоктугу жөнүндө маалым кат;
6. Жетекчинин жана башка негизги эксперттердин резюмеси;
7. Эсептешүү эсебинин дайындарын көрсөтүү менен банктан маалым кат;
8. Зарыл болгон учурда – уюмдун иш тажрыйбасы тууралуу ырастоочу документтер.
9. Сунушталган долбоорду коомдоштук менен макулдашуусун уюмда тастыктоо-жергиликтүү өнүгүү комитетинин же коомдоштуктун чогулушунун протоколунун болушу же пилоттук муниципалитеттин же региондун конкреттүү экономикалык көйгөйлөрүн чечүү маселелери боюнча так түшүндүрмөлөрү бар жергиликтүү бийлик органынан (Айыл өкмөтүнөн же Мэриядан) сунушталган долбоорго колдоо каты;
10. Сатып алынуучу жабдууга кеминде 1 прайс-баракчасы, эгерде сатып алуулар каралса;
11. Бардык документтерде кол тамгалардын, мөөрлөрдүн жана даталардын болушу.  
7. Өтүнмөнүн валютасы
Бардык баалар АКШ доллары менен көрсөтүлүүгө тийиш.
8. Төлөмдөр 
БУУӨП төлөмдөрдү төлөө күнүнө карата БУУӨПтүн расмий курсу боюнча Кыргыз Республикасынын улуттук валютасында жүргүзөт. Төлөм конкурстун жеңүүчү уюму менен түзүлгөн келишимде көрсөтүлгөн банк эсебине которулат.
9. Өтүнмө берүүчү Кыргызстанда БУУӨПкө даректелген жөнөтүүчүнүн ФАА, кызмат ордун жана байланыш маалыматтарын көрсөтүп, “Uranium_Grants Proposals_2026” темасы/белгиси менен  өтүнмөнү grants.env.kg@undp.org  электрондук дарекке жөнөтүүгө тийиш. 
Жөнөтүүдө документтерди бир же бир нече электрондук катка тиркөө зарыл, өткөрүп берүүдө файлдын максималдуу өлчөмү: 5 МБ, өткөрүп берүүнүн максималдуу саны: 10. 
Сураныч, эсиңизде болсун PDF форматта жөнөтүлгөн өтүнмөлөр гана кабыл алынат. 
10. Өтүнмө берүүнүн акыркы мөөнөтү   
Өтүнмөлөр белгиленген убакыттан кечиктирбестен, 2026-жылы 13-февралда жергиликтүү убакыт боюнча 10:00дө БУУӨП тарабынан grants.env.kg@undp.org, электрондук дарек боюнча алынууга тийиш.    
БУУӨП Өтүнмөлөрдү Кабыл алуу боюнча Документтерге Түзөтүүлөрдү киргизүү жөнүндө пунктка ылайык, өтүнмөлөрдү берүү үчүн документтерге түзөтүүлөрдү киргизүүгө байланыштуу өтүнмө берүүнүн акыркы мөөнөтүн узартышы мүмкүн. Мындай учурда, акыркы мөөнөткө чейин аракетке ээ болгон БУУӨП кеңсесинин жана Өтүнмө берүүчүлөрдүн бардык укуктары жана милдеттери өтүнмөлөрдү берүүнүн акыркы узартылган мөөнөтүнө чейин колдонууда болот.    
11. Көрсөтүлгөн мөөнөттөн  кеч алынган өтүнмөлөр  
БУУӨПтүн кеңсеси тарабынан кабыл алынган бардык өтүнмөлөр, Өтүнмө берүүнүн Акыркы Мөөнөтү жөнүндө пунктуна ылайык, четке кагылат.
12. Өтүнмөлөрдү ачуу 
Комиссиянын Катчылыгы (БУУӨП Долбоору) өтүнмөлөрдү чогултуу үчүн жоопкерчилик тартат жана келип түшкөн өтүнмөлөрдүн реестрин жүргүзөт. Ачуу жана бардык керектүү документтердин бар экендигин алдын ала баалоо Комиссиянын Катчысы тарабынан жүргүзүлөт (БУУӨПтүн долбоору), Комиссиянын Төрагасы бекиткен алдын ала баалоонун отчету/протоколу ГРАНТТЫК БААЛОО КОМИССИЯСЫНЫН бардык мүчөлөрүнө жөнөтүлөт.
Алдын ала тандоо этабында бардык келип түшкөн өтүнмөлөр БУУӨП тарабынан өтүнмөлөрдүн минималдуу квалификациялык критерийлерге дал келишин жана дисквалификациянын себептерин аныктоо предметине каралат. ГРАНТТЫК БААЛОО КОМИССИЯСЫ белгиленген критерийлердин негизинде баштапкы тандоодон өткөн өтүнмөлөрдү гана баалайт. 
13. Өтүнмөлөрдү түшүндүрүү
Изилдөө, баалоо жана салыштыруу процессинде гранттык баалоо комиссиясы өз каалоосу боюнча Өтүнмө берүүчүдөн өтүнмөсүн түшүндүрүп берүүсүн суранышы мүмкүн. Өтүнмөнү түшүндүрүү тууралуу суроо-талап жана ага жооп жазуу жүзүндө берилиши керек жана чакан гранттык долбоорго байланыштуу бардык маселелерге тиешелүү болушу мүмкүн. Өтүнмө берүүчү суроо-талапты алгандан кийин максималдуу кыска мөөнөттө, бирок 7 (жети) календардык күндөн кечиктирбестен өзүнүн түшүндүрмөлөрүн берүүгө тийиш.
14. Өтүнмөлөрдү баалоо жана салыштыруу  
Чакан гранттык долбоорду ишке ашырууга келип түшкөн өтүнмө жекече бааланат. Баалоо жүргүзүлгөнгө чейин ГРАНТТЫК БААЛОО КОМИССИЯСЫНЫН мүчөлөрү каалаган өтүнмөгө өз комментарийлерин/сын-пикирлерин бере алышат же эгерде маалымат келечекте долбоорду ишке ашырууга тиешелүү болсо же таасир этиши мүмкүн болсо, ГРАНТТЫК БААЛОО КОМИССИЯСЫНЫН башка мүчөлөрүнө өтүнмө берүүчү жөнүндө кошумча маалыматты бере алышат. ГРАНТТЫК БААЛОО КОМИССИЯСЫНЫН мүчөлөрү өтүнмөлөрдү баалоо учурунда бул сын-пикирлерди жана комментарийлерди эске алышы мүмкүн. 
ГРАНТТЫК БААЛОО КОМИССИЯСЫ чакан гранттык долбоорду ишке ашыруу үчүн өтүнмөлөрдү баалоо үчүн онлайн же оффлайн режиминде бир же бир нече жолугушууларды уюштура алат жана зарылдыгына жараша Өтүнмө берүүчүдөн түзөтүүлөрдү киргизүүнү же түшүндүрмөлөрдү берүүнү суранат. 
ГРАНТТЫК БААЛОО КОМИССИЯСЫНЫН ар бир мүчөсү өтүнмөлөрдү баалоо боюнча жолугушууларынын алдында купуялуулук жана калыс декларациясына кол коет. Кызыкчылыктардын кагылышы келип чыккан учурда ГРАНТТЫК БААЛОО КОМИССИЯСЫНЫН мүчөсү талкууларга жана добуш берүүгө катышууга укуксуз. 
Өтүнмөлөрдү баалоо үчүн баалоо критерийлери жана балл системасы колдонулат. Ар бир баалоо критерийи боюнча балл ар бир өтүнмөнү талкуулагандан кийин дароо эсептелет жана ар бир критерий боюнча ыйгарылган балл көрсөтүлгөн баалоо формалары толтурулат. 
Добуш берүүнүн жыйынтыктарын баалоо Катчы тарабынан жүргүзүлөт. ГРАНТТЫК БААЛОО КОМИССИЯСЫНЫН ар бир мүчөсүнүн жалпы упайы каржылоо өтүнмөлөрүн кароодо чечүүчү фактор болуп эсептелет. Керектүү упай босогосун (80% дан кем эмес) алган өтүнмөлөр каржылоо алууга техникалык жактан ылайыктуу катары каралат.
Өтүнмө техникалык баалоонун критерийлерине ылайык келүүсүнүн негизинде бааланат, ошондой эле көрсөтүлгөн бюджеттин рационалдуулугу эске алынат.  
Чакан гранттык долбоорду ишке ашырууга өтүнмө иштин төмөнкү чөйрөлөрүндө уран калдык сактоочу жайларынын (мурдагы уран объектилеринин) терс таасирин азайтуу боюнча иш чараларды камтышы мүмкүн: 
- айлана-чөйрөнү коргоо (жайыттарды башкаруу, жерлердин деградациясы менен күрөшүү, изилдөөлөрдү жүргүзүү ж. б.); 
- коомчулуктун инфраструктурасын өнүктүрүү (мектептердин, бала бакчалардын, жергиликтүү ооруканалардын, электр тармактарынын инфраструктурасын оңдоо же калыбына келтирүү, ичүүчү же сугат суу системасы ж. б.); 
- саламаттыкты сактоо (ооруларды алдын алуу жана эрте диагностикалоо үчүн зарыл болгон медициналык жабдуулар менен камсыздоо, кызматкерлерди окутуу, изилдөөлөрдү жүргүзүү ж. б.); 
- коомдоштукту экономикалык өнүктүрүү (жумуш орундарын түзүү, сооданы илгерилетүү ж. б.); 
- социалдык коргоо (мисалы, өзгөчө муктаждыктары бар калк, аялдар ж. б.);
- потенциалдуу радиологиялык тобокелдиктер жөнүндө маалымат берүү же маалымдуулукту жогорулатуу; 
- коркунучтуу заттар менен булгануунун деңгээлин болтурбоо же азайтуу, анын ичинде коркунучтуу калдыктарды ташууда / сактоодо, мониторинг жүргүзүү үчүн зарыл жабдууларды камсыз кылуу жана аларды жергиликтүү жамааттар үчүн пайдалануу боюнча окутуу; 
- өзгөчө кырдаалдардын келип чыгуу коркунучун азайтуу; 
· - климаттын өзгөрүшүнө митигация жана адаптация. 
1-форма: Техникалык баалоонун критерийлери    
	Техникалык Өтүнмөнүн Баалоо Формасынын Кыскача Берилиши   

	Балл менен баалоо
	Максималдуу балл 
	компания / уюм

	
	
	
	A
	В
	С
	D
	Е

	1
	Коомчулуктун жашоо-турмушунун социалдык-экономикалык жана экологиялык аспектилерине уран калдыктарын сактоочу жайлардын (мурдагы уран объектилери) терс таасирин азайтууда чакан гранттык долбоордун актуалдуулугу жана инновациялуулугу (Долбоордун максаттарына жана милдеттерине ылайык келиши).
	

	
20
	
	
	
	
	

	2
	Чакан гранттык долбоорду ишке ашырууга өтүнмөдө көрсөтүлгөн көйгөйлөр жана интервенциялар (сунушталган чаралар) жергиликтүү коомчулук үчүн артыкчылыктуу катары аныкталууга тийиш. Көйгөйдүн артыкчылыгы тиешелүү документтер менен тастыкталууга тийиш  (жергиликтүү коомдоштуктардын чогулуштарынын/жыйындарынын протоколдорунун көчүрмөлөрү, өнүктүрүү планынын/ЖӨБО иш-аракеттер планынын көчүрмөлөрү же ЖӨБОдон колдоо каты).
	

	20
	
	
	
	
	

	3
	Калктын корголбогон катмарын кошкондо чакан гранттык долбоорду ишке ашыруудан пайда алуучу бенефициарлардын саны - (балдар, аялдар, карылар жана кыймылы чектелген адамдар), б.а. айылдын же коомдоштуктун көпчүлүк тургундарынын жашоо шартын жакшыртуу. Сунушталган долбоор коомчулуктун жашоочуларынын кеминде 10% камтууга тийиш.
	
	20
	
	
	
	
	

	4
	Чакан гранттык долбоордун туруктуулугунун сыпаттамасынын же чакан гранттык долбоордун туруктуулугун камсыз кылуу боюнча иш-чаралар планынын болушу, башкача айтканда өтүнмөдө долбоордук цикл аяктагандан кийин чакан гранттык долбоордун натыйжаларынын туруктуулугун камсыз кылуучу так жана айкын чаралар каралышы керек.
	
	20
	
	
	
	
	

	5
	Чакан гранттык долбоорду ишке ашырууга өтүнмөнүн бюджетинин реалдуулугу жана өтүнмө берүүчүлөрдүн же өнөктөштөрдүн өздүк салымынын болушу (чакан гранттык долбоордун жалпы наркынын 20% дан кем эмес), б.а. өтүнмөнүн бюджети реалдуу финансылык эсептөөлөрдү камтууга жана чакан гранттык долбоорду ишке ашыруу үчүн каражат суралып жаткан беренелер, ошондой эле башка булактардан (коомдоштуктун өзүнүн салымы) каржылана турган беренелер конкреттүү көрсөтүлүүгө тийиш.
	
	10
	
	
	
	
	

	6
	Иш тажрыйбасы жана квалификациялуу кызматкерлердин болушу, пилоттук коомдоштуктарда көрсөтүлүшү  
	
	10
	
	
	
	
	

	
	Бардыгы
	100
	
	
	
	
	


Зарыл документтердин тизмеги: 
1. Өтүнмөнүн формасы (1-тиркеме);
2. Каттоо жөнүндө күбөлүктүн көчүрмөсү;
3. Уюмдаштыруучу документтер топтомунун көчүрмөсү;
4. Салыктар жана жыйымдар боюнча карыздын жоктугу жөнүндө маалым кат;
5. Эсептешүү эсебинин дайындарын көрсөтүү менен банктан маалым кат;
6. Жетекчинин жана башка негизги эксперттердин резюмеси;
7. Ишке ашыруунун календардык планы (№2 тиркеме);
8. Долбоордун бюджети (№3 тиркеме);
9. Зарыл болгон учурда – уюмдун иш тажрыйбасы тууралуу ырастоочу документтер;
10. Сунушталган долбоорду коомдоштук менен макулдашуусун уюмда тастыктоо-жергиликтүү өнүгүү комитетинин же коомдоштуктун чогулушунун протоколунун болушу же пилоттук муниципалитеттин же региондун конкреттүү экономикалык көйгөйлөрүн чечүү маселелери боюнча так түшүндүрмөлөрү бар жергиликтүү бийлик органынан (Айыл өкмөтүнөн же Мэриядан) сунушталган долбоорго колдоо каты;
11. Сатып алынуучу жабдууга кеминде 1 прайс-баракчасы, эгерде сатып алуулар каралса;
12. Бардык файлдар PDF, скан же даана фотосүрөт форматында кабыл алынат.

БУУӨП каалаган өтүнмөнү кабыл алуу же четке кагуу, гранттык процессти толугу менен жокко чыгаруу жана контракт түзүлгөнгө чейин каалаган убакта келип түшкөн бардык өтүнмөлөрдү четке кагуу укугун сактайт жана мындай чечимдин себептери жөнүндө Өтүнмө берүүчүнү же Өтүнмө берүүчүлөрүн маалымдоо милдетин өзүнө албайт.
БУУӨП жүргүзүлгөн баалоодон кийин өтүнмөсү белгиленген максаттарга жана милдеттерге эң ылайыктуу деп таанылган Өтүнмө берүүчү менен контракт түзөт.
16. Контрактка кол коюу  
Контракты алгандан кийин 15 күндүн ичинде конкурстун жеңүүчүсү документтерге кол коюп, даталарын басып, БУУӨПкө кайтарууга тийиш.  
Конкурстун жеңүүчүсү тарабынан 17-пункттун талаптарын аткарбоо контрактты жокко чыгарууга негиз боло алат. Мындай учурда БУУӨП контрактты баалоодо экинчи позицияны ээлеген блашка Өтүнмө берүүчүгө ыйгара алат.   
17. Отчеттуулукка карата талаптар  
БӨУлар кварталдык отчетторун (баяндоочу жана финансылык) БУУӨПкө үзгүлтүксүз берип турушу керек. Бардык отчеттор орус тилинде басма түрүндө жана электрондук версияда, MS Word форматында, ARIAL-11 шрифти менен А4 форматында кагазда даярдалышы керек. Бардык отчеттун чакан долбоордун аталышы жана коду, БУУӨПтүн логотиби камтылган титулдук барагы болууга тийиш. Жогорудагы талаптардын бирин бузуу менен берилген отчеттор келишимди бузуу катары каралат. Отчетту тапшыруу боюнча талаптар БУУӨП менен түзүлгөн келишимде кошумча көрсөтүлөт.
Грант алуучу тапшырманын учурунда аткарылган бардык иш-чаралар боюнча макулдашылган форматта жетишилген (отчеттордун форматы тапшырмаларды аткаруунун баштапкы стадиясында макулдашылууга тийиш, бирок БУУӨП отчеттуулуктун формасы боюнча бардык зарыл өзгөртүүлөрдү жана толуктоолорду киргизүүгө укуктуу) нтаыйжалардын (продуктылардын) негизинде отчетторду берет.  Отчеттор контракт менен каралган тиешелүү төлөмдөрдү ишке ашыруу үчүн БУУӨПтүн Долбоорунун координатору менен макулдашуусуна жана графигине ылайык жетишилген ар бир натыйжадан кийин орто аралык продуктыларды тиркөө менен берилет. Белгиленген тапшырмалардын комплексин аяктагандан кийин грант алуучу финалдык төлөмдү жүргүзүү үчүн БУУӨПтүн Долбоорунун координатору тарабынан макулдашылган жана жактырылган бардык даярдалган документтерди тиркөө менен акыркы отчетту берет. Зарыл болгон учурда грант алуучу акыркы төлөм жүргүзүлгөнгө чейин даярдалган күтүлүүчү продуктыларды жеткире иштеп чыгат. 

“Күтүлүүчү жыйынтыктардын” сунушталган таблицасы:
	
	ЖЫЙЫНТЫКТАР
	БЕРҮҮ МӨӨНӨТҮ
	ТӨЛӨӨ СХЕМАСЫ

	1
	Жумуштардын иштелип чыккан графиги 
	Контрактка кол коюлгандан кийин биринчи айдын ичинде  
	
80 %

	2
	Финалдык баяндоочу жана финансылык отчет тиркемелери менен берилген (фотосүрөттөр, видеосюжеттер, баштапкы документация)
	Аткарылган жумуштар аяктап, финалдык отчетту бергенден кийин  
	20 %



Грант алуучу зарыл учурда төлөө схемасын өзгөртүүнү сунуштап жана тиешелүү негиздемени бере алат.   
Отчеттун түрлөрү: 
· Отчеттук мезгилдин аралыгында долбоордун прогресси боюнча кыскача ар айлык отчеттор; 
· Сүрөттөр, видеосюжет, ошондой эле баштапкы документтер менен финансылык жана акыркы баяндоочу отчет. 
Финалдык отчет бекитилген форма боюнча берилет жана төмөнкүлөрдү камтыйт:
· бардык ишке ашырылган иш-чаралардын жыйынтыктоочу сыпаттамасы;
· жетишилген жыйынтыктарды талдоо жана алардын билдирилген индикаторлорго ылайык келүүсү;
· жынысы, курагы жана башка релеванттык белгилери боюнча бөлүштүрүү менен максаттуу топторду иш жүзүндө камтуу жөнүндө маалыматты;
· жетишилген социалдык-экономикалык натыйжаларды жана долбоордун натыйжаларынын туруктуулугун сүрөттөө;
· тобокелдиктерди жана алган сабактарды талдоо;
· фото- жана башка тастыктоочу материалдар, анын ичинде сатып алынган жабдууларды пайдалануунун натыйжалары.
Финалдык отчет эксперттер (IC1) жана БУУӨПтүн координатору тарабынан каралат жана финалдык траншты төлөө үчүн негиз болуп саналат.
19. Төлөө шарттары 
· Каржылоо алуучунун күнөөсү боюнча төлөө суммасын кайра карап чыгуу зарылчылыгы келип чыккан учурда грант алуучу БУУӨПкө финансылык негиздемесин берет.
· Төлөмдөр күтүлүүчү натыйжалар таблицасында көрсөтүлгөн графикке ылайык транш менен жүзөгө ашырылат  (18-пункт). Акыркы транш финалдык отчетту алгандан кийин төлөнөт.
Жеңген БӨУнүн чакан гранттык долбоорун ишке ашыруу үчүн бөлүнгөн гранттын жалпы суммасы 15,000 АКШ долларынан (он беш миң АКШ доллары) ашпайт. БӨУнун салымы гранттын суммасынан 20% кем болбоого тийиш. БӨУ тарабынан  20% өлчөмүндөгү бул салым накталай же натуралай түрдө көрсөтүлүшү мүмкүн (мисалы, чакан гранттык долбоорлорду ишке ашыруу үчүн зарыл болгон объектти, техникалык ресурстарды берүү, өтүнмө берүүчүнүн же өнөктөштөр тарабынан физикалык иштерди аткаруу). Өтүнмө берүүчүнүн салымына кошумча коомдоштуктун же жергиликтүү бийлик органынын салымы болгон өтүнмөлөр артыкчылыкка ээ болушат.
БӨУ БУУӨП менен тузүлгөн келишимден келип чыккан салыктарды төлөө үчүн толук жоопкерчилик тартат. БУУӨП БӨУнун/жергиликтүү коомдоштуктун эсебине акча каражаттарын графикке жана төлөө шарттарына ылайык которуп турат.  
20. Мониторинг жана баалоо  
БУУӨП кызматтардын сапатын камсыздоо боюнча чаралар катары финансылоо алуучуларга тандалган текшерүү жүргүзүү укугун өзүнө калтырат, анын жүрүшүндө грант алуучунун ишинин сапаты боюнча пикирлер алынат жана интервьюлар алынат.  
БУУӨП тарабынан көз карандысыз баалоону жүргүзүүдө каалаган чакан гранттык долбоорду ишке ашырууга баалоо жүргүзүлүшү мүмкүн.  
21. Тараптардын жоопкерчилиги
Конкурстун жеңүүчүсү төмөнкүлөргө милдеттүү:
· пландалган иштердин графигине ылайык иштерди өз убагында аткаруу; 
· бардык коюлган максаттарды жана милдеттерди аткаруу үчүн толук жоопкерчилик тартуу;
· жергиликтүү өз алдынча башкаруу органдары жана ыйгарым укуктуу мамлекеттик түзүмдөр менен өз ара аракеттенүүнү камсыз кылуу;
· аялдарга басым жасоо менен түзүлгөн жумуш орундарына пилоттук коомдоштуктун жаштарын тартуу; 
· Кыргыз Республикасынын мыйзамдарына ылайык чакан гранттык долбоорду ишке ашыруу үчүн толук жоопкерчилик тартуу;
· максаттарга жана милдеттерге жетишүүгө мониторинг жүргүзүү максатында БУУӨП Программасынын кызматкерлерине бардык документтерге (анын ичинде финансылык документтерди, отчетторду жана Долбоордун каражаттарына тиешелүү тастыктоочу документтерге) эркин жетүүсүн камсыз кылуу;
· бузулуу, жоготуу, уурдалуу, мөөнөттөн мурда эскирүү, бузулуу, келтирилген зыянды оңдоо мүмкүнчүлүгүнө карабастан бардык кийинки тобокелдиктерди өзүнө алуу;
· чакан гранттык долбоорду ишке ашыруу процессинде пайда болгон кандай болбосун көйгөйлөр жөнүндө БУУӨП Программасынын кызматкерлерин маалымдоо; 
· бухгалтердик эсепти жүргүзүү жана финансылык отчетторду даярдоо, ошондой эле мамлекеттик статистикалык отчетторду берүү үчүн уюштуруучулук, укуктук жана финансылык жоопкерчилик тартууга. БУУӨП Программасы грант алуучудан тиешелүү бухгалтердик, финансылык жана статистикалык отчеттуулукту талап кылууга укуктуу;
· [bookmark: _Hlk42877382]БУУӨПкө финансылык жана баяндоочу отчеттуулугун берүүгө;
· Долбоордук сунуштамада көрсөтүлгөн жабдуунун техникалык спецификациясын Долбоор менен макулдашууга.
Мындан тышкары, Грант алуучу бардык материалдарда жана жабдууларда донорлордун логотиптерин колдонууга милдеттүү.
БУУӨП логотиби (UNDP): Көк квадрат.
ЕБ логотиби (EU): «Европа Бирлигинин каржылоосу» жазуусу менен желек.
ЕККУ логотиби (OSCE): OSCE расмий аббревиатурасы көк түстө. 
Кайда жайгаштырылат:
· Жабдууларда стикерлер.
· Иш-чараларда баннерлер.
· Таратылуучу материалдар (брошюралар, сертификаттар).
· Социалдык тармактардагы постто.
Көңүл бургула: Бардык макеттер БУУӨП долбоорунун командасы менен алдын ала макулдашылууга милдеттүү. Макулдашуусуз басылган материалдарга чыгымдардын орду толтурулбайт.  
БУУӨП төмөнкү үчүн жоопкерчилик тартат: 
· чакан гранттык долбоорду ишке ашыруу процессинде тийиштүү техникалык жардам көрсөтүүгө;
· чакан гранттык долбоордун алкагында коюлган максаттардын аткарылышына үзгүлтүксүз мониторинг жүргүзүүгө. 
22. ТИРКЕМЕЛЕР
1. Өтүнмөнүн формасы (II тиркеме).
2. Календардык план (III тиркеме).
3. Деталдуу бюджет (IV тиркеме).

23. Суроолор, ошондой эле даттанууларды/сунуштардыкароо үчүн БУУӨПтүн байланыш адамдары:
[bookmark: _Hlk140491052]Гульжан Махмудова
БУУӨП долбоорунун координатору
Guzlhan.makhmudova@undp.org 
+996 559 20 11 29

Айзада Ургуналиева 
БУУӨП долбоорунун адиси
Aizada.urgunalieva@undp.org
+996 550 32 88 99 

Уулболсун Эмильбекова
БУУӨПтүн финансылык адиси   
Uulbolsun.emilbekova@undp.org
+996 554 11 77 80

